
SCIAURU DI MUSTU ZUCCARINU
Commedia Campestre in due atti di Pino Giambrone

La scena

Ampio spiazzo, cortile, di proprietà della ‘gna Nunzia Callari, con la comune sullo sfondo attraverso la quale si vede la vigna. Sulla sinistra abitazione della ‘gna Nunzia e a destra abitazione della sorella ‘gna ‘Nzula. Accanto la porta d’ingresso della ‘gna ‘Nzula, posato su una panca un lumicino ad olio acceso. In fondo alla scena un grosso vaso di terracotta (quartara) piena d’acqua con accanto un boccale anch’esso di terracotta. L’accesso nel cortile attraverso due mezzi archi sullo sfondo e sul muro trovano posto due grandi finestre di forma ovale chiuse da due grate. Al centro un grande tino che serve per pestare l’uva. Otri poggiate su dei banchi tutti tarlati. Sedie con il fondo di zabarra. L’azione si svolge durantre il periodo della vendemmia, fine settembre, giorno di San Michele. Siamo nell’autunno dell’anno 1956, l’anno in cui, nel mese di gennaio, si verificò in Sicilia una abbondante nevicata. 
SCENA I

Nunzia,  ‘Nzula , Maricò e Angilinè

All’imbrunire, una giornata calda, voci di vendemmiatori che sono intendi a raccogliere l’uva. Dalla sinistra, uscendo da casa sua la ‘gna Nunzia, donna di doppia personalità, di animo crudele e perversa, ma si sforza di apparire verso gli altri come una donna di indole buona,  con un rosario in mano distesa  a terra a pancia in giù davanti il tino ed incomincia a pregare ringraziando Iddio per l’abbondante raccolta dell’uva.

Nunzia

Oh Cristu misu ‘n cruci e cruciatu,


proteggi d’ogni mali ‘u siminatu!



da forti nivi, vientu e ruvintura,



da tropp’acqua e assai calura.


Oh Cristu misu ‘n cruci e cruciatu,



fà ca lu diavulu sia scacciatu,


di l’erba d’’u frummientu e d’’a vitusa,


vuliri di la Vergini Amurusa!


Oh Cristu, misu ‘n cruci e cruciatu,


da’ forza a ‘sti vrazza e a lu  ma sciatu,


racina  si fà mustu pi currivu, 


s’’u dici San Giseppi ‘u Putativu.


Oh Cristu, misu ‘n cruci e cruciatu,



lu mustu  in bon vinu è cangiatu,


nesci sangu da li  vini cu duluri, 


da li vrazza d’’u nostru Redenturi. 
Oh Cristu misu ‘n cruci e cruciatu….!
 ( non fa in tempo a terminare di pregare, che irrompe in scena, tutta trapelata di sudore, la sorella  gna‘Nzula )

‘Nzula

Oh Nunzia, ancora cca si?

Nunzia

Pirchì unn’ ha essiri?

‘Nzula

A lu capizzali di to jenniru!

Nunzia

Quali jenniru? Mai avuti jenniri, ja!

‘Nzula

 Lu maritu di to figlia!

Nunzia
Santissimu Dominiddiu !Quali figlia? Ja tri figli suli haju, schietti! N’aviva n’antra e mi murì!
‘Nzula
Mancu la Misericordia di Diu, po porri fini a ‘st’ odiu ca ti carcaria ni lu stomacu! Oramai è acqua passata! Pirdunala a to figlia, pirdunalu a to jenniru! Va dunacci la santa binidizioni, va dunacci un confortu, accussì mitti fini a ‘sta sofferenza e lassari cu serenità ‘sta vita tirrena! 
Nunzia
( continuando a pregare ) Oh Cristu misu ‘ncruci e cruciatu…!

‘Nzula
Cori di petra! Mancu la morti, po arrimuddari ‘stu cori! Mancu la morti ca sta viniennu a pigliari to jenniru po placari st’odiu chi hai pi to figlia! E pirdunala! Va’ a cunsùlala, ca chiangi lacrimi di sancu a lu capizzali di lu maritu, tiniennu ‘mbrazza ddu ‘nnuccenti, ca l’unica curpa chi avi è di essiri vinutu a lu munnu! Cori di petra!
Nunzia
Santissimu Dominiddiu !Ti dissi di finirla! Ti dissi ca pi mia su’ tutti muorti! La vua finiri cu li soliti lagni, ti dissi…( si sente in lontananza il suono di una campana a morte – ancùnia -)
‘Nzula
Ti dissi, ti dissi, ti dissi. Ora nun ha nenti cchiù di diri, li sienti ‘sti tuocchi di campana cuomu  spirtusanu li timpani  e spirammu ca spirtusassiru puru lu to  cori!
Nunzia
( mettendosi le mani all’orecchio) Basta! Basta! Santissimu Dominiddiu! 
‘Nzula
No, nun la finisciu! Ja sugnu cuomu li tuocchi di ‘sta campana! Nun la finisciu mai di spirtusariti la  midudda! Sulu pirchì to figlia nun detti cuntu a li to cumanni? Sulu pirchì detti cuntu a lu so cori, fujennusinni cu lo so zitu? E tu a n’attu d’amuri lu punisci cu ‘n’attu d’ odiu!

Nun mi pari ma suoru, nun pari figlia di nostru patri e di nostra matri!  Cori di petra! Nun mi scantu a diriti ‘sti cosi, tantu nun haju nenti di perdiri! Tutta la roba  ch’ haju è tua! Si mi scacci cuomu a to figlia, pi mia nun cangia nenti. Qualcosa di mittiri sutta li dienti, sugnu sicuru ca cu l’ajutu di lu Signuri la truovu, fina a quannu ‘stu muturi ( si tocca il cuore ) difittusu si ferma!
Nunzia
Cori tradutu jetta faiddi! E’ tintu lu ‘mbriacu ma è cchiù tintu lu livatu! Chi pò capiri lu to cori, chi pò capiri la to menti, chi pò capiri la to cuscenza, quannu ’na figlia l’ha crisciutu muddichedda muddichedda, dannucci la to arma, dannuci tuttu lu to sciatu, dannucci tutta la to vita e pua ti veni arrubata d’ un tintu conzalemmi! Li figli nun su parienti ma su vudedda di la stissa ventri! L’amuri di surdatu dura ‘n’ura, l’amuri di ‘na mamma dura sempri!
‘Nzula
E quali fussi st’amuri tua? Quali? Ca vidi strazziari lu cori di to figlia , pi la dispirazione di nun putiri cchiù abbrazzari pi tutta la vita l’omu ca ci fici assapurari lu significatu di l’amuri, mittiniennuci ni li vrazza lu fruttu di ‘st’amuri! Vuogliu sapiri quali è amuri, lu tua o chiddu di to figlia? Cori di petra! Ci dissi un journu un tintu a ‘n’antru tintu, lassa passari a mia, fatti di cantu!
Nunzia
Vistu ca parli accussì, mittiti di cantu! Chiujemmulu ‘stu discursu!
‘Nzula
No a suoru! Ja sugnu ‘na virrina, e cuomu la virrina spirtusa ‘a petra, ja vuogliu spirtusari lu to cori!

Nunzia
( riprendendo a pregare) Oh Cristu, misu ‘n cruci e cruciatu, strazza di lu cori ‘u ma piccatu! Oh Cristu misu ‘n cruci...!( arrivano di corsa Maricò e Angilinè)
Maricò
‘Gna Nunzia, ‘gna Nunzia!

Angilinè
‘Gna Nunzia, ‘gna Nunzia!

Nunzia
Chi c’è, cu ‘sta prescia? Livastivu manu?

Maricò
Vostro jenniru, vostru jenniru..

Angilinè
Vostra figlia, curriti a lo so casa!
Nunzia
Nun haju di curriri! Chiuttuostu, pirchì uantri livastivu manu? Cu vi lu detti lu pirmissu?

Maricò
Ma..’gna Nunzia..

Nunzia
Nun c’è ma!

Angilinè
Pinsavamu…!

Nunzia
Santissimu Dominiddiu! Cca nun si pensa, ma si travaglia! Vidi, vidi lu bon sirvizzu cuomu veni spissu ripagatu! Jtivi a stuccari lu cuoddu a travagliari! Si dici: Chiddu chi po fari cu li to mani nun lu fari fari ad antru! Lestu jtivinni! Pi ‘st’assenza  v’accurzu li sordi  di la jurnata!

Maricò
‘Gna Nunzia, cuomu…?
Nunzia
( gridando ad alta voce ed inveiendo contro loro) Vi dissi di jrivinni! Santissimu Dominiddiu! Sciò!( Maricò e Angelinè vanno via di corsa )
‘Nzula
Affunna buonu ‘a zappa ni la vigna e scippa la mal’erba e la gramigna!
Nunzia
Chi vua diri cu chissu? Si nun mi li curu ja l’interessi… a tia pocu t’importa! Si nun fussi…!
‘Nzula 
Avissi, fussi e macari su tri  cosi ca nuddu voli aviri! Accussì curi li to interessi? Jttannu feli di la ucca! Tutta ‘sta cursa, tuttu ‘st’affannu pirchì, pi la roba, pi la tinta roba! Ricordati ca a tuttu c’è ‘na fini, e quannu arriva idda a nuddu ‘a pirduna, ‘a morti, e mancu a Gesù Cristu ‘a pirdunà! Quannu chiuj l’uocchi tuttu lassi ni ‘sta terra, sina la spiranza,  ‘na cosa sula ti po purtari appriessu, la to anima ca è niura cuomu lu crauni! Ni ‘st’ammassu di niuru, c’è ‘na puntina bianca, lu juornu e lu momentu ca st’avatu dannu l’arma a Diu! Quannu lu to cori di petra detti malu signu! Ni lu misi di jnnaru, quannu ci fu dda granni nivicata. Ti lu ricuordi?

Nunzia
Ja nenti mi ricuordu!

‘Nzula
E ti lu ricuordu ja allura! Ja ca detti l’anima a Dominiddiu curriennu pi li strati e li vaneddi ‘n miezzu dda nivi pi jri a circari ‘u dutturi! Tannu ti scantasti! Tannu fusti fimmina e ti rapisti a mia, pintiennuti di tutti li malifatti c’avivatu tramatu a la bonarma di to maritu!
Nunzia
Tannu nun ragiunava, nun aviva lu sennu!

‘Nzula
No! Ora nun hai lu sennu! Tannu, ni ddu momentu, l’avivatu! Capivatu ca stavatu pi lassari ‘sta vita tirrena ! Mi cunfidasti un granni sigretu, ca ja tiegnu ancora strittu cca ni lu cori, cori ca nun finisci mai d’abbrusciari pi la gravità!

Nunzia
( non dando ascolto, continua a pregare ) Oh Cristu misu  ‘n cruci e cruciatu…
‘Nzula
( togliendole dalle mani il rosario) E lassala ‘sta curuna! Ca nun sì digna mancu di tuccarla!
Nunzia
( Con ostentata rabbia ) Di quali purpitu veni la pridica! Santissimu Dominiddiu! Ja jvu avanti e tu mi vinisti appriessu! Ti lu scurdasti ddu jornu? Ti lu scurdasti quannu to maritu vinni a sapiri ca lu tradisti cu ‘n’antru omu? Ti lu scurdasti? Ca lu mischinu pi lu forti dispiaciri partì, prima di lu tiempu, pi la guerra?

‘Nzula
Fu ‘nu sbagliu, ‘na dibulizza! Nun putiva suppurtari ca la ma panza nun facissi figli e nun putiri assapurari l’amuri di matri! Tinta dda panza ca nun po fari figli! Anchi Dominiddiu dici: Maliditta dda fimmina ca nun po fari figli! Eccu pirchì fici ‘stu sbagliu! Ma mi nni pintivu, cuomu è veru Dominiddiu! Staju pagannu lu scottu di ‘stu ma peccatu! La ma vita è un puzzu senza funnu, nun ha mai fini ‘stu cuntinuu turmientu! N’ha passatu acqua ni ‘stu mulinu! Sunnu diciottanni ca tiegnu addumatu ‘stu lumicinu davanti ‘a ‘sta porta (indica il lume che sta davanti la sua porta) , cu la spiranza ca unu di ‘sti jorna vidissi arricampari l’omu ca mi fici assapurari lu piaciri di l’amuri! Aspiettu, aspiettu fina a quannu? Ma lu to statu è diversu! Avivatu assapuratu l’amuri di matri! ‘Na figlia la facisti cu lu to omu! ‘Na figlia ca ora la scacci cuomu si fussi ‘na serpa, sulu pirchì anchi idda vonzi pruvari l’amuri di matri! Ma nun t’accuntintasti di ‘na figlia, ni vulisti antri! Giustu, si dici ca li figli su grazia di Dominiddiu! Si, ma quannu su figli di la stissa matri e di lu stissu patri! Ma tu ni vulisti aviri antri tri figli, tutti tri figli di tri patri diversi! Eccu qual’ è ‘u sigretu c’abbruscia ‘u ma cori! Eccu quali sunnu li to malifatti! Sbagliasti la prima vota e continuasti a sbagliari! Cu mangia fa muddichi e cu mangia cu cchiù pitittu ni fa cchiù gruossi! Ja mangiavu, ma mancu muddichi fici! Ja fici ‘stu sbagliu ma senza fruttu! Tu no!
Nunzia
( continuando a pregare ) Oh Cristu misu ‘n cruci e cruciatu…
‘Nzula
Giustu dici: misu ‘n cruci e cruciatu! La genti cuomu a  tia lu crucìanu! Pientiti di ‘sti piccati! Leva ‘sti pisa di la to cuscenza! Rapi ‘u to cori a dda povira svinturata di to figlia, ca scunsulata ‘sta chiangiennu lacrimi di sancu pi la morti di lu maritu ! Duna ‘na paternità a li to figli! Quantu accussì ponnu assapurari chi significa amuri di patri! Rapi ‘stu cori di petra! Pirchì si nun lu fa tu lu fazzu ja!
Nunzia
( inveiendo con ostinata rabbia verso la sorella) Nun t’azzardari a fari ‘na cosa di chissa! Se no quantu è veru Dominiddiu….( rompe il rosario che tiene in mano )
‘Nzula
Quantu è veru Dominiddiu?….( sopraggiungono Maricò e Angilinè )
Maricò
‘Gna Nunzia, ‘gna Nunzia….

Angilinè
Lestu currissi…!
Maricò
L’uomini stannu accuminciannu a cogliri li filara d’ ’u zibibbu…!
Nunzia
( mantenendo ancora il suo stato d’ira) No! Lu zibibbu, no, nun si tocca! ( corre verso l’aperta campagna seguita da Maricò e Angilinè )

‘Nzula
Batti lu buonu ca migliura, batti lu mali ca piggiura! Taliati cuomu curri pi la roba! ( va verso il lumicino lo piglia tra le mani, lo stringe al cuore poi lo riposa sul banchetto asciugandosi alcune lacrime, ed  entra nella sua casa a destra )
Scena  II

Trisuzza, Marianu,  ‘Nzula, Carminedda e Maridda
Trisuzza
( stanca, piena di sudore va a sedersi su una panca, si asciuga il sudore con un candido fazzoletto bianco, poi piglia un vaso di terracotta “ quartara “ e versa dell’acqua nella brocca, sopraggiunge Marianu)
Marianu
( fa capire che sta cercando Trisuzza) Vu cca siti?
Trisuzza
Pirchì vu unni siti?

Marianu
Vinni a  biviri tanticchia d’acqua frisca!( s’avvicina a Trisuzza ma questi si allontana.)

Trisuzza
Puru ja! Vinni però senza pirmissu di lu suprastanti!
Marianu
Ti lu dugnu ja lu pirmissu! Sugnu ja ‘u patruni!
Trisuzza
To matri, a ‘gna Nunzia è ‘a patruna!

Marianu
O ja o ma matri è ‘u stessu!
Trisuzza
A tia pari!( si avvicina a Marianu sfiorandolo con il corpo, ma nell’istante in cui Marianu la vuole abbracciare lei si allontana. Si ripete diverse volte nel loro dialogo)
Marianu
Chi vua diri cu chissu?

Trisuzza
To matri è tanta accussì attaccata a la so roba ca quannu mori si la porta appriessu e tu riesti cu ‘na manu d’avanti e l’antra narrieri!
Marianu
Ma matri li voli beni a li so figli!

Trisuzza
Vidica stammu parlannu di la ‘gna Nunzia!

Marianu
( innervosendosi ) Pirchì chi hai di diri ‘ncapu di ma matri? Sancu di Giuda!
Trisuzza
Dùmannala a idda! Dùmannaci ‘u fattu d’ ‘a surfara!

Marianu
Quali fattu? Quali surfara?

Trisuzza
‘A surfara d’’a Cozzo Disi! Dumannacci!
Marianu
( adirato al massimo) Sancu di Giuda, dimmillu tu, nun mi fari stari ‘ntra li spini!
Trisuzza
( vedendo che Mariano sta incominciando ad innervosirsi, si avvicina e lo calma sfiorandolo sempre con il corpo e poggiando il seno) Chisti nun su’ spini, ma rosi! Dai babbiavu! Ih cuomu si callu di pipa! ( Mariano la piglia per le braccia se la stringe al suo corpo )

Marianu
A mia mi piaci ‘stu sciauru di rosi! E’ un sciauru ca mi fà patiri l’amuri e nun mi fa sentiri duluri! Cu ‘stu modu di fari chi hai mi facisti acchianari lu sdegnu…! 

Trisuzza
(assecondandolo) Pensa all’amuri ca lu sdegnu ti passa! 
Marianu
Sì ‘na vipera! La to lingua havi la frevi!

Trisuzza
Eh Marianu si la lingua havi la frevi voli diri ca lu cori è malatu!
Marianu
E’ malatu pi cu? Dimmillu ca è malatu pi mia!( Esce da casa la ‘gna ‘Nzula, che ha assistito a tutto il dialogo e di sua volontà esce da casa per interromperlo. Tiene in mano degli aghi e un gomitolo di lana. Mariano le va incontro mentre Trisuzza va a riempire la brocca d’acqua)

Oh zia ‘Nzula cuomu vi sintiti ‘sta sira?
‘Nzula
Oj migliaredda sugnu!

Trisuzza
( con in mano la brocca piena d’acqua ) Pirchì ‘gna ‘Nzula chi v’aviti sintutu mali?

‘Nzula
A tumazzu viecchiu nun ci po’ sali!( toccandosi poi il cuore ) Eh figlia, ‘stu muturi quannu è giovani s’ammala  p’ un cuntu, quannu è viecchiu s’ammala pi n’antru cuntu! Va m’assittu cca e aspiettu! ( va a sedersi su una panca )
Trisuzza
C’aspittati?

‘Nzula
Nun su’ cosi pi tia! Ancora carusa sì!
Trisuzza
Vinni cca pi biviri tanticchia d’acqua! Oj fa callu! Pari ‘na jurnata d’austu!

‘Nzula
Eh cara figlia cu è picciuottu è riccu! Quannu si è giovani nun ci sunnu stagiuni è sempri primavera, ca mitti li sciuri e l’api e li vispuna si vannu a pusari pi sucarisi lu nettari e dannu a lu stessu sciuri cchiù potenza e priputenza! E’ veru Trisuzza? E’ veru niputi? ( vedendo che Mariano è assente) A tia dicu, Marianu!
Marianu
Ragiuni aviti zia ‘Nzula, su’ santi paroli!
Trisuzza
Veru accussì è!
‘Nzula
Però po succediri ca l’api e li vispuna si sciarrianu e a sancu callu nun si sapi zoccu si fa e alla fini lu sciuri resta cu lu so nettari e la so biddizza e a chi nasci prestu mori!( entrano Carminedda e Maridda )
Carminedda
( vedendo il fratello Mariano in compagnia di Trisuzza con tono di stizza) Trisuzza vu cca siti?
Maridda
( più aggressiva della sorella ) Livastivu manu senza pirmissu?

Trisuzza
( con in mano ancora la brocca ) Vinni pi biviri tanticchia d’acqua, aviva n’arsura ni la gula ca nun arrinisciva cchiù a travagliari! Vistu ca haju lu bucali chijnu d’acqua ‘n manu puozzu darivi a biviri!
Carminedda
Nun aviemmu bisuognu di la vostra acqua p’astutari la nostra arsura!
Maridda
Sulu nostru frati Marianu po astutari l’arsura chi avi ni la gula, cu la vostra tinta acqua!
Trisuzza
Ricurdativi ca ogni tinta acqua leva ‘a siti!

Mariano
( interrompendo il loro dialogo che stava incominciando a pigliare una brutta piega) Basta! Finiemmula! Cu ‘sti discursa inutili! ( alle sorelle  ) Uantri chi vinistivu a fari cca?
Carminedda
Vinnimu a guardari l’interessi!
Mariano
Ma la campagna è dda sutta!

Maridda
E anchi cca! Si ancora nun l’ha caputu!

Trisuzza
La petra quannu truzza la quartara cu la sciacca, tantu truzza ca la rumpi!
Carminedda
Chi vua diri cu chissu?

Trisuzza
Nenti! Vu siti sperta e lu capiti!
‘Nzula
(intervenendo per per placare l’ira dei presenti) Quannu li mulinara si sciarrianu, tannu la farina veni bona! Ni ‘stu casu nun lu sacciu fina a chi puntu! ( s’avvicina alla comune e guarda verso la campagna ) Lestu jtivinni, jti ad ajutari l’antri ca si stannu arricampannu cu li cufina chijni di racina! Lestu jti, curriti!( vedendo che nessuno si muove) E santu Diu vi vuliti sbrigari! Sciò! Jti! Jti! ( li spinge verso la comune e vanno via tutti tranne lei che resta ferma a guardare verso la vigna, poi prega ad alta voce con le mani alzate verso il cielo e lo sguardo verso la campagna)

 
Viva Diu ca s’impigna 

porta fruttu a la vinnigna.


Viva Diu ca s’impigna


porta vinu la vinnigna.

Scena III
( entrano in scena tutti i personaggi portando a coppia cesti stracolmi d’uva cantando una canzone che è una lode di ringraziamento al Signore per l’abbondante raccolta d’uva. La scena che segue trova le donne che pigiano l’uva versata dentro il tino dagli uomini. Altri riempiono gli otri che vanno a riempire le botti che si trovano nel magazzino che si presume si trovi fuori la scena. La ‘gna Nunzia riempie boccali d’acqua e disseta gli uomini assieme con fette di limone, mentre la ‘gna ‘Nzula va a sedersi su una panca vicino la sua abitazione.) 


Quannu lu suli

sta pi spuntari,

tutta la terra canta lodi a’ ‘lu Signuri, 

li so culura

su’ d’ammirari

e ni’ ‘la vigna la racina fa ‘ncantari.


Rit.
Cuoglila accussì,



mangiala pirchì



ti fa la ‘ucca tutta ‘nzuccarata.



Pistala accussì,



mungila pirchì



lu so sapuri nesci e duna amuri.



Lu vinu porta gioia dintra lu cori



ni la nostra tavula alligria voli dari,



è un veru nettari ca si po trasfurmari



supra l’artari sancu ava divintari,



chistu è lu miraculu ca ancora fa ‘u Signuri.



Cuoglila accussì,



mangiala pirchì



ti fa la ‘ucca tutta ‘nzuccarata.



Pistala accussì,



mungila pirchì



lu so sapuri nesci e duna amuri.

Bella vinnigna

si’ già arrivata

e la stagiuni di l’amuri è priparata

e ni la genti

di la campìa

la sofferenza duna spaziu all’allegria.


Rit.

Chista racina

è macinata

diventa mustu e si pripara pi l’annata,

a granni vuci

cantammu  tutti

e cu primura jammu a jnchiri li vutti.

Rit.
Scena IV
Nunzia e Sidoru , ‘Nzula
( finito il canto tutti i personaggi in scena escono dalla comune per recarsi nel magazzino a completare il lavoro della vendemmia, subito dopo rientra Nunzia e si reca a casa per pigliare un po’ di zolfo)
Nunzia
Lu surfaru! Lu surfaru! ( mettendosi le mani in testa) Si nun ci piensu ja ca tuttu si ferma! Jammu a pigliari lu surfaru! ( entra nella sua abitazione e subito dopo dalla comune entra u Zu Sidoru Giacalone. Uomo all’antica di carattere buono, di poche parole e diffidente verso gli altri. Se non tocca con mano non ci crede)
Sidoru
Unni schifiu si nni j’! 
Nunzia
( esce dalla sua abitazione con in mano un piccolo fagotto contenente dello zolfo ) Zu Sidò chi ci faciti cca? Vidissica lu magazzino è dda banna unni sunnu tutti l’antri a travagliari! La jurnata ancora nun ha finutu! E si nun cala lu suli, nun calanu mancu li sordi! ( vedendo che Sidoro non parla) Chi pirdistivu ‘a lingua? O nun aviti cchiù sciatu pi parlari?
Sidoru
Sempri ‘a stissa siti, nun cangiati mai!
Nunzia
Ma matri e ma patri mi ficiru di ‘sta pasta!
Sidoru
Aspra! Ca mancu lu forti sciauru di ‘stu mustu zuccarinu po’ ‘nzuccarari la vostra ‘ucca!
Nunzia
Vinistivu cca pi farimi scola? Ormai è troppu tardu, sugnu ranni e vaccinata! E livativillu di la testa sugnu sempri di la stissa opinioni! Sugnu sula e sula vuogliu ristari! A la ma età chi mi ni fazzu di ‘n omu?  Sulu pi jirici a stujari lu culu? Haju jutu avanti  sula e sula vuogliu muriri! Ora jtivinni, santissimu Dominiddiu,  se no pigliu ‘stu surfaru e…!
Sidoru
V’arriniscì ‘na vota a la surfara…!
Nunzia
Basta! Santissimu Dominiddiu! Viditica lu suli sta pi cuddari! ( dalla comune arriva ‘Nzula)
‘Nzula
( vedendo i due in una discussione animata) Oh zu Sidò’ cca siti?

Sidoru
Vinni a pigliari un po’ d’aria! 

‘Nzula
Tanta bona veramenti nun è! ( riferendosi alla sorella ) Chi vi detti ‘n testa lu sciauru d’ ’u mustu zuccarinu? Piensu di no! Vu’ ci siti abituatu, cuomu ci sugnu abituata ja! Vi ricurdati quannu li nostri patri ni pigliavanu ‘mbrazza e ni facivanu assittari accravaccannu la vutti! Pua cu ddi manazzi chijni di caddi n’affirravanu ‘a testa  e l’ammuttavanu versu ‘u bucu di la vutti faciennuni odurari ‘u sciauru d’’u mustu zuccarinu! Quand’era bellu ddu sciauru mi ristava attaccatu sutta la punta di lu nasu pi tutta la jurnata e nun mi lavava la facci  cu lu scantu di nun sentilu cchiù! Ora anchi s’accravaccassi ancora la vutti nun sintissi cchiù ddu bieddu sciauru di ‘na vota! ( va verso la sua abitazione poi si volta ) E ricurdativi ‘na cosa, zu Sidò’, miegliu accravaccari ca essiri accravaccatu! ( entra nella sua abitazione).
Nunzia
Viziu bruttu di ma suoru: ammiscarisi ni li fatti di l’antri!

Sidoru
Viziu bruttu di vostra suoru, veru?

Nunzia
Zu Sidò’, ancora? Ancora ci truzzati, Santissimu Dominiddiu, e ora lassatimi jri a lu magazzinu e vu circati di jsari ‘sti piedi e viniti a cuntinuari ‘u travagliu! ( Nunzia esce dalla comune, Sidoro resta solo e subito dopo esce dalla sua abitazione la ‘gna Nzula )
‘Nzula
Zu Sidò’! A quantu pari vi ristà mezza dintra e mezza fori! E’ ‘nutili  ca v’arrammazzati, la canusciti a funnu a ma suoru! E cuomu la canusciti!
Sidoru
Chi vuliti diri cu chissu?

‘Nzula 
Vu’ chi diciti? 
Sidoru
‘Gna ‘Nzula vidissica ca cca sutta nun ci chiovi! ( fa il relativo gesto con le mani)
‘Nzula
C’è ‘na guttera! Ci chiovi, ci chiovi! Vi ricurdati vinticincanni fa cuomu oj, cuomu vi fici strammari lu sciauru di lu mustu zuccarinu…mangiastivu e facistivu muddichi…! ( va verso la comune)
Sidoru
( andandole dietro) Quali muddichi? Chi vuliti diri cu chissu?
‘Nzula
Lu sintiti ‘stu sciauru di mustu zuccarinu chi nesci di lu magazzinu, cuomu v’imbriaca…e accussì fu tannu…sciauriati, sciauriati cu tutti li naschi apierti, sciauriati…! 

( esce dalla comune seguita da Sidoru)
SCENA  V

Zu Carminu,  zu Mommu , zu Liddu e la ‘gna Nunzia
( ‘U zu Mommu tiene in tasca uno zufolo fatto di canna che lo sta costruendo, è un bravo suonatore di “ friscalietti “ . ‘U zu Liddu è testardo come un mulo la vuole vinta sempre lui. ‘U zu Carminu uomo tutto di un pezzo. Non si scompone mai! Abile osservatore. E’ caratterizzato da una fredda e composta posatezza, quello che lui sentenzia è oro colato. Tiene in tasca un porta tabacco in metallo e continuamente si costruisce una sigaretta, ma non l’accende, la conserva inavvertitamente in una delle tante tasche del suo vestito e si dimentica d’averla costruita. Poi alla fine dopo alcuni tentativi ne accende una. Hanno una discussione animata su un proverbio )
Carminu
Viditica si dici: “Un cuorpu a la vutti e un cuorpu a ‘u timpagnu!” Accussì recita lu proverbiu!

Mommu
Na nò, zu Carminu, si dici: Un cuorpu a  lu circulu e un cuorpu a ‘u timpagnu!”

e vossia ca è cchiù anzianu s’avissi ricurdari giustu ca li nuostri nannauli ripitivanu sempri ‘stu proverbiu ca recita cuomu ci dissi ja: un cuorpu a lu circulu e un cuorpu a lu timpagnu! (Entra dalla comune Liddu  e si mette a cercare per terra per tutto lo spiazzale della masseria)

Carminu
Santu Diu ( guardando in alto )! M’ava pirdunari si lu chiamu ‘n causa! Pirchì lu proverbiu recita: “Un cuorpu a la vutti e un cuorpu a lu timpagnu?” Pirchì sta a significari ca unu fa du’ cosi ni lu stessu tiempu! Eh Santu Diu!                  ( guardando incuriosito u zu Liddu che continua a cercare per terra ) Zu Liddu chi circati?

Liddu
Persi lu chiavinu d’ ‘a dispenza!

Carminu
E unni lu pirdistivu?

Liddu
Dda dintra!( indicando verso la comune ) Dintra ‘u magazzinu!

Carminu
E lu circati cca?

Liddu
Cca c’è cchiù lustru!

Carminu
( sorridendo ) Sintiti, zu Liddu haju l’impressioni ca stati ‘ncuminciannu a strammari!
Mommu
Giustu dici lu zu Carminu, anchi a mia mi pari ca vi sta dannu di vonta ‘u ciarvieddu!
Liddu
Sintiti, ‘a testa giusta ma ragiuna, pozzu essiri libiru di circari ‘stu binidittu chiavinu unni mi pari e piaci? Si o no? Uantri cu la minutidda dati un cuorpu a ‘a vutti e un cuorpu a ‘u timpagnu!
Carminu
( subito ) Santi paroli, Santi paroli! Lu sintistivu zu Mommu? Lu sintistivu ‘a ‘ucca di viritati! Cuomu ci niscì di la ‘ucca di lu zu Liddu, lìsciu lìsciu, ‘u proverbiu?
Mommu
Lìsciu lìsciu cuomu la so tigna! Ricurdativi st’antru proverbiu: ‘N crozza senza pilu ciarvieddu nun ni vidu! 

Liddu
( ironico ) Zu Mommu, lu ciarvieddu chi manca a mia lu pussiditi tuttu vu! Pirchì nun ci cuntati a lu zu Carminu lu fattu di la ficudinia…dai cuntaticcillu!

Mommu
Ja nun haju nenti di cuntari!

Liddu
( sorridendo) Ci lu cuntu ja allura! Ascuntati zu Carminu la simana passata cuglì ‘na ficudinia e la tiniva ‘n manu tiniennula cu du’ jta pi nun si pungiri, ja ci dissi zu Mommu sapiti cuntari sina a deci cu tutti li jta di li mani? “Certu”, m’arrispunnì, “chi ci voli arti di pinna?” ( facendo il relativo gesto di contare con le dita ) Allura iddu accumincià a cuntari di unu fina cincu cu la manu manca, quannu ci tuccà di cuntari cu la manu dritta, iddu sempri callu di pipa senza cammisa a piettu di fori, piglià la ficudinia e si la misi sutta l’ascidda ( esegue ) pi putiri cuntinuari a cuntari cu la manu dritta! Si spinà tutta l’ascidda, lu babbu! 
Mommu
Aviva ‘a testa calliata ni ddu momentu! Troppi pinsera mi carcariavanu ‘ntesta!

Liddu
Vi carcariavanu ‘ntesta pirchì  era vacanti! 
Carminu
Basta! Chi vinnimu cca pi sciarriarini! Vinnimu p’arripusarini! Zu Mommu sunati lu friscaliettu, accussì ni passa ‘u tiempu! 
Mommu
Manzamai, si ni senti la ‘gna Nunzia ni fa curriri cu du piedi dintra ‘na scarpa! E’ accussì tirchia, ca la sira si va curca prestu pi nun mangiari !

Carminu
Lu maritu, bonarma era ‘na pasta d’Angilu! Aviva ‘n cori ranni quantu ‘sta massaria! ‘Na vota ci addumannavu a la bonarma di lu maritu un tumminu di frummientu e iddu mi dissi subitu di sì, però mi dissi di  jri a pigliari ‘n gattu vivu! Ja ci addumannavu pirchì ‘stu gattu? Iddu mi fici signali di stari mutu!Di cursa jvu a ‘ncagliari un gattu gruossu ca pariva un liuni e ci lu purtavu! Quannu arrivavu a la massaria mi purtà appriessu! Arrivammu ni lu ammasè! Era chijnu , chijnu di frummientu a mai finiri tuttu a  cucucciuni! Ci addumannavu pirchì lu tiniva accussì! Iddu m’arrispunnì ca la muglieri lu faciva a cucucciuni accussì si iddu lu tuccava, straminannu lu frummientu, idda  si n’addunava! E allura cuomu faciemmu a pigliari ‘stu  tumminu di frummientu, ci dissi? “ Mutu “, mi dissi, “ lassa fari a mia!” Trasì dintra lu ammasè, unni c’era tuttu ddu beni di Diu, piglià no unu ma tri tummina di frummientu e mi lu detti, pua piglià lu gattu e lu ‘nchiusi dintra lu ammasè! E pirchì? ci dissi! M’arrispunnì “Lu gattu ‘nchiusu cca dintra ci stramina tuttu lu frummientu accussì ma muglieri nun si n’adduna ca ci manca!” ‘ U capistivu sina a chi puntu arriva la tirchieria di la ‘gna Nunzia?
Liddu
Lu sapiti quannu ricitava li prighieri cu li figli, ancora nicarieddi, chi diciva?  (diniego di Carminu e Mommu ) Ascuntati:

Signuri  dati sordi  ni li casi,

cu quarti e tummina rasi rasi,

a li ricchi datili abbunnati,
pirchì li puvurieddi ci su’ abituati!

Carminu

Accussì è, a li poviri puvirtà e a li ricchi ricchizza! Ascuntati  zu Mommu sunati a la facci d’idda! ( ‘u zu Mommu si mette a suonare. Entra la ‘gna Nunzia ) 

Nunzia
La malincunia nun paga ‘u debitu, la cuntintizza ‘nveci sì! Mi pari ca vi stati pigliannu lu jtu cu tutta la manu! Zu Mommu ‘nveci di sunari lu friscaliettu pirchì nun vi  jti  a curari li vostri ‘nteressi ca si stannu ramificannu! Jti ni lu magazzinu, curriti! Mittiemmu a cuntu! ( ‘u zu Mommu si avvia per la comune mògio mògio). Zu Liddu lu truvastivu lu chiavinu di la vostra dispenza? Si cuntinuati accussì anchi si truvati lu chiavinu nun truvati nenti ni la dispenza! Jtivinni a stuccari lu cuoddu ni lu magazzinu ca c’è ancora travagliu! ( ‘u zu Liddu esce dalla comune senza sbattere ciglio ) E vu zu Carminu…!
Carminu
‘Gna Nunzia ( fa segnale con il dito di fare silenzio )!

Nunzia
Nun vi ci mittiti macari vu! Jti…!
Carminu
( c.s. e senza scomporsi e con rasserenata calma) ‘Gna Nunzia…! A vu, chi jti all’antri curannu, pirchì  nun curati a vu ca jti sciancannu! ‘Gna Nunzia, sempri la stissa siti, aspra e cu lu  vilenu ni la ‘ucca!

Nunzia
Zu Carminu vi dissi…!
Carminu
( alzando la voce moderatamente e bloccando la ‘gna Nunzia che vuole parlare) ‘Gna Nunzia, odurati…( odora esageratamente l’aria che lo circonda e poi s’avvicina al tino che sta al centro della scena ) …odurati! ( infila le mani dentro il tino, li strofina per un po’ sulla parete interne del tino, poi s’avvicina alla ‘gna Nunzia, strofina energicamente le due mani tra di loro e gliele avvicina  al naso ) ascuntati ‘stu sciauru di mustu zuccarinu, è aspru, ma dunci dintra!
Nunzia
E vu cu ‘sta filusufia e cu ‘sta corda modda c’aviti vi faciti scappari lu cunigliu chi vi passa di sutta l’uocchi!
Carminu
Nanò, ‘gna Nunzia siti vu ca nun aviti raputu e cuntinuati a nun rapiri lu cori di cu vi voli beni!

Nunzia
Siemmu a li soliti, zu Carminu! A cani viecchiu la vurpi ci piscia! Aviti la tistazza dura! Nun lu capiti ca oramai nun c’è cchiù spiranza!

Carminu
‘Na vota mi la dastivu ‘sta spiranza! E ja contru lu vuliri di ma patri e di ma matri vi vinni appriessu! L’amuri c’aviva pi vù era accussì ranni ca m’affuscà lu ciarvieddu faciennumi scurdari lu mali c’avivavu fattu a tutta la ma famiglia! Vi ricurdati, vi ricurdati cuomu jttastivu fori, mmiezzu ‘na strata, a ma patri e a ma matri cuomu du’ cannavazzi,  livannuci la casuzza, jsata petra ‘ncapu petra cu lu suduri e la tribulazioni,  sulu pirchì nun v’avivanu pagatu lu debitu chi ficiru cu vu’, sordi ca sirvieru pi curari la malatia d’ ‘u ma fratuzzu! Ma siccuomu li sordi chi ci pristastivu eranu sordi dati di lu diavulu, lu ‘nnuccenti detti l’anima a Dominiddiu, purtannusi appriessu li pirsoni ca ci diettiru lu primu sciatu! 
Nunzia
Nun arrimiscannu cosi passati! Ora finì ‘sta spiranza! ( facendo il gesto con le mani e le dita) Finì! Nun ci nn’è cchiù purmuni pi lu ‘attu! Jtivinni a finiri lu travagliu a lu magazzinu se no…!
Carminu
Se no…!
Nunzia
V’accurzu la jurnata!
Carminu
E accurzati tuttu chiddu chi vuliti! Mi putissi sulu avviliri si m’accurzassivu ‘a vicchiaja ! ( sorridendo ) Ma chissa nun si po’! Nun ci n’è frienu! ‘Na vota misa ‘n motu ‘a machina nuddu la po firmari!
Nunzia
Sempri cu la solita filosofia, e livati lu culu di ‘stu bancu e trasiti ni lu magazzinu…lestu, curriti…!( entra la sorella ‘Nzula )

‘Nzula
Nunzia, lestu curri ni lu magazzinu c’è ‘na vutti ca perdi e ‘u mustu  si jetta pi fori! ( Nunzia corre verso la comune )
Carminu
Cucù cucù cucù quannu la ‘utti è vecchia nun servi cchiù! Ci lu dissi ja a vostra suoru, ‘gna Nunzia viditica la duga di ‘sta vutti avi ‘na sciaccazzedda, nun ci mittiti  mustu ca nesci pi fori! E idda tistarda cuomu ‘n mulu nun mi vonzi ascuntari!
‘Nzula
‘A canusciti buonu vu’ a ma suoru, la canusciti di dintra e di fori!

Carminu
Nun esagerati, li cuntatti cu vostra suoru sunnu cu ‘stu schifiu di travagliu ca nun manca mai ni ‘sta campagna! Cu lu vientu, cu lu friddu cu la nivi e cu lu callu c’è sempri di dari culu, scusassi la frasi!   
‘Nzula
Vi ricurdati zu Carminu trent’anni fa, ni lu misi di nuviembru, quannu si cuglivanu l’olivi e ma suoru cadì di la scala, pirchì sempri tistarda cuomu un mulu, vonzi acchianari a la cima di l’arburu d’ulivu pi cogliri ‘na uliva, e j’ a finiri ‘n terra pirchì si ruppi la rama e cu la grazia di lu Signuri nun si fici nenti! Vu’ la vulistivu cunsulari e la cunsulastivu bona…!
Carminu
Chi sintiti diri cu chissu?

‘Nzula
Nenti! Vi vuogliu sulu ricurdari ca all’annu nascì Maridda…!
Carminu
Cuntinuu a nun capiri chi c’entra Maridda?

‘Nzula
( giustificandosi ) Accussì, siccuomu ma suoru  era ‘ncinta e sempri cu la grazia di lu Signuri nun vonzi antri disgrazii.
Carminu
‘Gna ‘Nzula m’ammucciati cosa?

‘Nzula
Ja? Vu’ forsi ca faciti finta di nun sapiri nenti…!( interrompe il dialogo Gesua )

SCENA VI
Detti, Gesua e Nunzia

Gesua
Oh zu Carminu, ‘gna ‘Nzula cca siti? Atu vistu a ma frati Saveriu?

Carminu
Na nò!
‘Nzula
Mi parsi ca lu vitti curriri versu l’aperta campagna!
Gesua
‘Stu carusu va svulazzannu a dritta e a manca, nun avi mai rimieggiu! E a mia mi tocca dari li scianchi! ( poi toccandosi la schiena) Bisogna travagliari cuomu si mai si murissi, e pinsari sempri ca s’ava muriri!
Carminu
Santi paroli, ‘gna Gesua!

Gesua
La curpa di ‘stu mali di rini è di ‘stu tintu tinazzu! ( tocca con le mani il grosso tino che sta in scena )

‘Nzula
‘Gna Gesua nun ‘mprecati contru vostru patri!

Gesua
Veru è, ‘gna ‘Nzula! Mi l’aviva scurdatu ca fu la bonarmuzza di ma patri ca cu li so mani fici st’opira d’arti! ( abbraccia con veemenza il tino. Irrompe in scena Nunzia)

Nunzia
‘Gna Gesua e chi vi misiru ‘ncruci cuomu a Gesù Cristu! Taliati, San Giuvanni a un latu e la Maddalena all’antru latu ( riferendosi a Carminu e ‘Nzula )!Zu Carminu curriti ni lu magazzinu e jti a attuppari la sciaccazzedda chi si fici ni la vutti!
Carminu
‘Gna Nunzia vi lu dissi l’antra vota ca ‘sta vutti è vecchia e nun servi cchiù!

Nunzia 
Vu’ siti viecchiu e nun sirviti cchiù, jti a lu magazzinu e dativi viersu! Jti a attuppari ‘sta sciaccazzedda!  ‘Nzula va pigliacci tanticchia di pici, ca è sutta lu casciuni di lu cantaranu! Lestu! ( Carminu s’avvia  verso la comune mentre ‘Nzula verso l’abitazione di Nunzia e poi a Gesua) ‘Gna Gesua ancora ata lisciari ‘stu tinu?
Gesua
E’ ricuordu di ma patri ‘stu tinu e mi cunsola tuccarlu!
Nunzia 
Troppu rispiettu atu avutu pi vostru patri sia di vivu ca di muortu!

Gesua
Chi dirittu aviti pi sentenziari ni ‘stu modu e ‘nfangari lu nomi di cu mi detti la vita? 
Nunzia
Veru è ca vi detti la vita ma nun basta sulu chissu! Ricurdativi ca si leggi ‘nfrunti ‘nzocchi unu avi ni lu cori!
Gesua
Ancora ‘nsistiti! Nun va bastà ammazzarlu di vivu anchi di muortu continuati a ‘nfangari lu so nomi!
Nunzia
Sempri, zùcutu zùcutu masciu Micheli! Quantu voti vi l’ha diri ca ja nun ci trasu nenti cu la morti di vostru patri! Ja quannu successi lu fattu mi truvava cca ni ‘sta massaria a scrucchiulari miennuli!
Gesua
Siti la solita rifarda e minzignara! Ricurdativi ca lu diavulu è patri di la minzogna! Fustivu vu’ ca l’ammuttastivu dintra la callara di surfaru ‘nfucatu , a la pirrera di la Cozzu Disi! L’ammazzastivu pirchì vuliva porri fini a ‘sti ‘ntrigu cu vossia! Ci rimurdiva la so cuscenza capiennu lu mali chi faciva mittiennusi cu vu’ e tradiennu la fiducia di dda bonanima di ma matri e di li ‘nnuccenti figli! Quannu successi ‘u fattu ja currivu a la pirrera, tiniennu cu la manuzza ddu ‘nnuccintuzzu di ma frati Saveriu, ja l’abbrazzavu a ma patri, ja ci dettti l’urtimu cunfuortu, pirchì ma matri nun putti curriri ca era prena! E quannu m’avvicinavu, cirvavu di darici ajutu, all’uricchia mi sussurrà lu vostru nomu! Pirchì? Pirchì fici lu vostru nomu?
Nunzia
‘Gna Gesua  nun mi faciti diri chiddu chi nun  vulissi diri…!
Gesua
E parlati! Jttati fori ‘stu macicuni amaru ca v’amarìa lu stomacu!
Nunzia
‘Gna Gesua , lu juornu chi successi la tragedia, vostra matri ci cunfidà a vostru patri ca lu figliu chi tiniva ni la ventri nun era figliu d’iddu! Vostru patri nun potti suppurtari st’attu d’infedeltà e ‘nfuddì  e pi la dispirazioni si j’ a jittari ni la callara di surfaru,  livannusi la vita…Chissa è la virità! Quantu suffrivu, Dominidddiu sulu lu sapi!
Gesua
( esasperata) No! Nun po essiri! ‘Mpamità ‘ncapu ‘mpamità! Vuogliu sapiri pirchì fici lu vostru nomu, pirchì? ( l’afferra per la veste ) Mi lu dicissì pirchi?
Nunzia
( svingolandosi e redarguendola ) ‘Gna  Gesua , stati passannu ogni limitu! Chi è ‘stu sciauru di mustu zuccarinu ca vi va strammari la testa? Calatti ‘sti manu e jti a lu magazzinu a finiri lu vostru travagliu! ( gridando ) Jti! Santissimu Dominiddiu, se no vi lassu ‘mmiezzu ‘na strata a vu e a vostru frati Saveriu, cuomu è veru ca esisti Domininiddiu !( giurando mettendosi le due dita sulle labbra . Gesua calmando le sue furie rientra nel magazzino mògia mògia seguita da Nunzia. Subito dopo entra ‘Nzula provenendo dalla casa di Nunzia tenendo in mano un piccolo recipiente di terracotta contenente della pece) 
‘Nzula
La minzogna avi li gammi curti , prestu nasci e prestu mori! Cunzari lu cavulu cu l’uogliu quannu è duru, tuttu l’uogliu chi si mitti è tuttu piersu! ( mentre si avvia per la comune giunge di corsa Bilasi. ‘Nzula va verso il magazzino a portare il vaso di terraconta che contiene la pece )
SCENA VII
Detti, Bilasi , tutti i personaggi della commedia e Ciuzza
Bilasi
( giovane aiutante della masseria. E’ patito di musica lirica. Canta sempre brani di musica lirica a modo suo, con le braccia aperte e cantando verso il pubblico) Signori miei si mangia! Uno alla volta, uno alla volta , uno alla volta per carità! Figaro, Figaro, Figaro…( entrano dalla comune tutti i personaggi della commedia che provengono dal magazzino ed incominciano ad apparecchiare una lunga tavola. Alcuni si adoperano per montare un lungo tavolo altri invece si adoperano per imbandire la tavola di tutto il necessario per cenare. Durante questo processo viene intonato un canto di lode e di ringraziamento al Signore! ( Movimento a soggetto di tutti i personaggi) 
Dopu chista mangiata

ringraziammu lu Signuri

ca na datu lu pani

lu vinu e lu So amuri.


Sta terra biniditta

cu suduri è travagliata

e ni  la bella vigna

la racina è profumata.


Rit.
La luna risplindenti

ni ‘sta bella nuttata

dintra un mantu di stiddi

ni fa la sirinata

e quannu tu mi parli

cu ‘sta ucca ‘nzuccarata,

ti vulissi cunfidari

ca ti dassi ‘na vasata. 


Lu mari duna a l’unni

lu putiri di jucari,

li varchi cu li riti

gia pronti pi piscari.

La vita è sempri bella

puru quannu fa suffriri,

pirchì dopu lu scuru

la luci ava turnari.


Rit.

‘Stu cori batti forti

lu so amuri ava truvari,

ma si tu sì cu mia

mi pari di vulari.

Ni ‘sta bella campagna,

cu li sciuri profumati

vulissi ca ‘sta sira

durmissimu abbrazzati.

Rit.

( Mentre sono tutti seduti a desinare, Maricò e Angilinè che s’erano momentaneamente allontanati rientrano in scena andando a proferire all’orecchio di Carminu , seduto in prima fila , che sta per venire Ciuzza la figlia di Nunzia. La notizia viene passata in pochi secondi a tutti i commensali. Rimangono tutti ammutoliti! Nunzia è meravigliata del repentino silenzio che s’è venuto a creare)
Nunzia
Chi vi successi, vi santà la lingua? (Tutti i presenti non rispondono e rivolgono lo sguardo verso la comune. Dalla comune entra Ciuzza tutta vestita in nero con in braccio il piccolissimo figlio, avvolto da un panno di lana bianco. Per tutto il discorso che segue i personaggi stanno fermi e in religioso silenzio. Solo Nunzia si dimena e parla )

Chi c’è? Chi vidistivu? ( poi girando lo sguardo verso la comune s’accorge della presenza della figlia Ciuzza. Non si scompone ed ignora la presenza della stessa. Poi ai commensali)  Dai, mangiati ‘stu beni di Dominiddiu! Oj è festa ranni! Dominiddiu ni vonzi fari ‘sta grazia d’aviri n’annata ricca di racina e di zubbibbu! ( nessuno accenna neanche un minimo movimento. Sono tutti in posizione statuaria ) Blasi! ‘Ntona tu ‘na bella canzuna! Forza! ( Blasi non risponde. Richiamandalo ad alta voce) Blasi! Cca cumannu ja! E nzocchi dicu ja è liggi! Ti dissi di cantari!  ( Blasi sta per accennare un canto ma si blocca nel cantare perché intrerviene Ciuzza)
Ciuzza
(Mentre Ciuzza parla, Nunzia non la degna neanche di uno sguardo! Da’ sempre le spalle ignorandola) Matri, matruzza ascuntati lu duluri di ‘na figlia ca veni a supplicarivi dumannannuvi perdono pi lu sbagliu chi fici! Rapiti ‘stu sintimientu d’amuri e di compassioni almenu pi ‘stu ‘nnuccenti! Chi curpa havi si nascì pi causa di n’amuri sbagliatu o giustu chiddu chi sia! Sulu Dominiddiu po sintinziari e diri unni sta’ la ragiuni! Ja oramai nun haju cchiù nenti di perdiri, ma ma figliu si! Vi lu lassu! Vi lu lassu cca ni ‘sta massaria! Matri nun parlati? Matri nun rispunniti?
Nunzia 
( Non curante delle suppliche della figlia) Blasi pocu fa ti dissi di cantari! Forza mangiammu e cantammu! Dai Blasi! ( Blasi si alza per accennare un canto ma viene di nuovo bloccato da Ciuzza)
Ciuzza
Haju disubbidutu ai vostri ordini! Veru è! Ma vossia ha mai caputu quali è lu significatu di l’amuri! Mai! Quantu voti di nica viniva ‘mmiezzu li so ammi, tiniennuli stritti a li ma scianchi, pirchì m’aspittava da un momentu all’antru ‘na carizza, ‘na vasata! Quantu voti v’addumannavu “ Matri mi vuliti beni? “!  “ Matri mi vuliti beni?” Prissannu forti li jta ni la vostra carni ! E a ‘sta dumanna nun ricivivu  mai risposta! Mi rispunnivavu sempri  “Levati di cca ca haju chi fari!”.  “ Levati di cca ca haju chi fari! “. “ C’è troppu travagliu ni ‘sta massaria!” L’anni passavanu e ja crisciva, crisciva senza amuri di mamma! Ora mi nascì ‘stu figliu e staju pruvannu ‘n’amuri ca è amuri di figliu! E ora pi dimostrarivi ca è accussì forti ‘st’amuri, vi lassu cca a ma figliu! Vi lu lassu ni ‘sta massaria! Accussì cca po crisciri sanu e robustu e po assapurari di nicu ‘stu sciauru di mustu zuccarinu, pi nun si scurdari di quali màrcatu pruveni! Ja mancu latti ci pozzu dari cchiù pirchì, pi lu forti duluri, mi siccaru li minni! Nun parlati, matri? Nun rispunniti, matri?
Nunzia
Ja nun rispunnu a cu è muortu! Si dici guai a cu è muortu ni lu cori di l’antri! 
( con disprezzo e cattiveria ) Pua nun haju chi fari di ‘n bastardu ni la ma masseria! ( riferendosi al piccolo figlio di Ciuzza)
Ciuzza
Ma figliu bastardu? Bastardu pirchì? Pirchì mi maritavu e nun ci fu la vostra binidizioni? Vu’ nun siti Dominiddiu! Ma figliu bastardu! Matri mittitivi davanti a lu specchiu e passativi la manu ‘ncapu la cuscenza e accussì liggiti ni li vostri uocchi cu è, anzi cu sunnu li veri bastardi ni ‘sta massaria!
Nunzia
Chi sienti diri cu chissu?

Ciuzza
Ah, nun sugnu cchiù morta! O vi rimordi la cuscienza, ora? Tuccavu lu puntu debuli? Vi ricurdati quannu ma patri , un momentu prima di lassari ‘sta vita tirrena, mi vonzi parlari a sula? Vi ricurdati? Mi dissi ‘na cosa ca haju tinutu strittu cu duluri ni lu cori! (interrogando Carminu ) Zu Carminu! E anchi vossia zu Sidoru ( tutti e due straniti da questo richiamo ) si a uantri du’ dicu! 
Nunzia
Chi va rimiscannu ora? Vatinni di ‘sta massaria! Pirchì cuomu ti dissi antura tu pi mia si morta!

Ciuzza
Morta? No! No, cara matruzza viva sugnu! ( s’avvicina a Angilinè e Maricò ) Carusi, tuccati, tucccati ‘sta carni ca è stata straziata di dulura! Toccami Angilinè dunami ‘n pizicuni! E puru tu Maricò, toccami! E ci diciti a la ‘gna Nunzia ca so figlia, l’unica figlia liggittima, è viva e vegeta! ( spinge le due ragazze a toccarla ) Perciò zu Carminu, zu Sidoru quannu zappati lu tirrenu ca si trova a limitari di lu vicinu, e ci faciti li fussuna, stati attentu unni jttati la simenza, pirchì putiti sbagliari e jti a jttari la simenza ni lu tirrenu ca è allatu! Dopu nasci l’arberu crisci e si fa robustu, uantri lu siminastivu ma nun siti li patruna! Lu patruni cu è? Lu vostru vicinu! 

Carminu
Ciuzza nun capisciu chi vuliti diri!

Sidoru
Giustu dici lu zu Carminu chi ci trasiemmu nantri ni lu vostru discursu!

Ciuzza
Addumannati a la ma matruzza,  la ‘gna Nunzia, ca idda è di la sapitura! Fa finta di nun sapiri nenti, ma ricurdativi ca è lu cucchiaru di tutti li vostri pignati! Addumannati, addumannati chi significa ‘stu discursu e quali arburu parlu, anzi e di quali arburi parlu! ( Seria e categorica ) Ora basta m’inchiju li purmuna di ‘stu bellu sciauru di mustu zuccarinu e mi nni vaju! Vi lassu cca a ma figliu e vaju dintra ca c’è ma maritu ca m’aspetta! Mi nni vaju cu iddu! Accussì fazzu cuntenta a la ma matruzza! Addiu! ( Lascia il bambino in fasce a terra e scappa via. Tutti i commensali si alzano tranne Sidoru e Carminu che scrutano con curiosità la ‘gna Nunzia che rimane seduta, impassibile. Gli altri vanno chi verso la comune ad impedire Ciuzza che faccia qualche sciocchezza,  chi a pigliare il bimbo da terra)
FINE PRIMO ATTO

ATTO SECONDO

Stessa scena del primo atto

SCENA I

Maridda , Trisuzza, Maricò, Angilinè, Carminedda, Marianu, Saveriu, Bilasi , u zu Mommu e
 u zu Liddu 
( Al centro della scena troviamo cinque botti che devono essere lavate. Le ragazze ognuna 

con la sua botte assieme con gli uomini eseguono un ballo ed intonano il canto che segue )
Lavala, lavala, lavala




Lavala, lavala, lavala




Lavala, lavala, lavala





Lavala.


Lavala  la vutti

dai nun ti stancari

e lavammuli tutti

ca n’amma allibirtari,

cu tanta cuntintizza

jnchiemmuli di vinu,

viviemmu tutti quanti

‘stu nettari divinu.


Rit
Nni ‘sta bella tavula amma stari ‘n cumpagnia



n’amma viviri lu vinu ca ni porta l’alligria.



Dai nun ti scantari pigliatillu di  la vutti



nun pinzari a li to guai, 



mangia, vivi e ti nni futti.

Lavala, lavala, lavala

Lavala, lavala, lavala

Lavala, lavala, lavala,




Lavala.

Lu Signuri è granni

leva la svintura

lu vinu è ‘na delizia

si vivi di bonura.

Attentu ca t’inganna

perciò  nun abusari

n’ha viviri cchiù picca

ca ti po ‘mbriacari.


Rit.

Dopu ‘sta canzuna,

ca ti voli diri

lu vinu è la furtuna

perciò nun t’avviliri,

l’ha teniri cu grazia

nun l’ha sguazzariari

se nò diventa acitu

e poi lu po jittari.

Rit.

( le donne vanno via dalla comune tranne Maridda che si reca nella sua abitazione mentre gli uomini, Marianu, Blasi , Mommu e Liddu portano fuori dalla scena le botti. Alla fine restano in scena Mommu e Liddu. Si siedono) 
SCENA II

Mommu e Liddu

Mommu
Ogni annu è sempri la stissa storia: si riempie e si ributta! Vita sacrificata!
Liddu
Ragiuni aviti zu Mommu! Ma si vu’ nun jnchiti lu muturi  di vinu ( fa il relativo gesto di bere e toccandosi lo stomaco )  nun caminati!
Mommu
Chi sinititi diri ca sugnu ‘mbriacuni?

Liddu
No! Vi ricurdati l’antra sira quannu vulistivu ‘mpilari lu chiavinu ni la sirratura di la vostra porta unni è ca lu ‘mpilastivu? Lu ‘mpilastivu nill’uocchiu di la za Rosa ca era assittata davanti la so porta!
Mommu
Unn’è veru! Fu idda ca s’impilà l’uocchiu ni lu chiavinu!
Liddu
Si idda, zittitivi ca mancu aviti lu sensu di la misura! 
Mommu
E vu’ l’aviti?
Liddu
Certu ca l’haju e pi dimustrarivi ca vu nun l’aviti rispunniti a ‘sta dumanna: pisa cchiossà un chilu di paglia o un chilu di chiummu?

Mommu
Talia chi dumanna babba mi sta faciennu! Sulu vu putiti fari ‘sti dumanni!

Liddu
Rispunniti! Pisa cchiossà un chilu di paglia o un chilu di chiummu?

Mommu
Sceccu! Sceccu, un chilu di chiummu pisa cchiossà!
Liddu
(ridendo) Sceccu vu’ siti, ca nun ragiunati cu la tistazza fitusa c’aviti! Un chilu di paglia e un chilu di chiummu nun pisanu a lu stessu?

Mommu
Si, ma lu chiummu è cchiù pisanti!

Liddu
Sceccu! Si vi staju diciennu un chilu di paglia e un chilu di chiummu…hannu lu stessu pisu…un chilu e un chilu…u capistivu, sceccu?
Mommu
( grattandosi la testa) E vu’ dicitimi ‘na cosa: c’è ‘na stadda spartuta a du cammari, a du parti cu un muru in miezzu! Di ‘na banna c’è un sceccu e ‘na porta e di l’antra banna c’è la paglia cu n’antra porta! Dicitimi cuomu fa lu sceccu a jrisi a mangiari la paglia? Vidiemmu! Rispunniti!
Liddu
( riflette un po grattandosi la testa e poi risponde) Ah ‘u capivu! Perciò lu sceccu nesci di la porta si fa lu giru e trasi nill’antra porta e si va a mangiari la paglia!

Mommu
Dicitimi cu è sceccu ja o vu’!

Liddu
Vu’! Lu dimustrastivu pocu fa!

Mommu
E ja dicu ca siti vu’ sceccu tantu è veru ca lu dimustrastivu ora, ora!

Liddu
Pirchì nun rispunnivu giustu a lu vostru indovinello?

Mommu
Giustissimo, tantu giustu ca facistivu lu stessu ragiunamentu ca fici lu sceccu pi jirisi a mangiari la paglia! Sceccu, sceccu di Pantilliria!( va via dalla scena rincorso da Liddu. La scena resta vuota per alcuni istanti e subito dopo entra Trisuzza e Blasi)
SCENA III
Trisuzza, Blasi, Maridda e ‘Nzula
Trisuzza
Blasi jti a tuppiari a la porta di la so casa ca la truvati dintra, ja vaju e fazzu strata! ( va via dalla comune )
Blasi

( bussando delicatamente alla porta e a bassa voce) Maridda, Maridda!

Maridda
( uscendo dalla sua abitazione ) Chi c’è Blasi?
Blasi

Pronta si’?

Maridda
Pronta pirchì?

Blasi 

Pi jrininni!

Maridda
Ora?

Blasi

A quannu? Subito! Vistu ca to matri j’ a lu paisi! Lestu!
Maridda
Ma ja mi scantu!

Blasi 

Cuomu ti scanti? Prima eratu risoluta e ora…!
Maridda
Lu sai chi è…è  la prima vota!

Blasi

Ci vulissi ca fussi la secunna! Lestu sbrigati!

Maridda
E a ma matri chi ci dicu?
Blasi

Chi ci dici? Nenti, quannu veni ci dici: matri mi ni staju scappannu cu Blasi! E chidda ti fa santari tutti li tricientu vitusi chi ci su’ ni la campagna! 
Maridda 
E allura?

Blasi
Lassacci un pizzinu scrittu ‘ncapu ‘u tavulu! Dai sbrigati piglia la truscia cu ddi quattru robi chi ricuglisti e a chi nun c’è nuddu, ca sunnu tutti ni lu magazzinu, ni fujemmu! Lestu!
Maridda
E chi ci scrivu ni lu pizzinu?

Blasi
Quattru paroli: Addiu matri!
Maridda
Chissi du’ suli sunnu!

Blasi 
Accussì tantu pi diri, lestu sbrigati! (entra Trisuzza )

Trisuzza
Lestu carusi, ca nun c’è nuddu pi la campagna! Ascuntati pigliati di la trazzera di Passufunnutu, ca di dduocu nun passa nuddu! Ja vaju avanti e cu sa avissi ‘ncuntrari a vostra matri la trattiegnu cu ‘na scusa qualsiasi! Lestu, nun pirditi tiempu! ( va via dalla comune )
Maridda
Chissu pirchì, pirchì la tistazza di ma matri nun voli ‘stu nostru fidanzamentu! E quannu calassi ‘a testa, nun ci fussiru tutti ‘sti problemi!
Blasi
Ti vua sbrigari? Ascunta, si cantu nun nesciri dintra, ‘u capisti? ( spinge verso la porta Maridda. Resta per alcuni istanti solo poi proviene dalla comune  la ‘gna ‘Nzula. Blasi fa tutto il possibile sia per fare andare via la ‘gna ‘Nzula e per non fare uscire da casa , in quel momento, Maridda)
‘Nzula
Figliu, chi fa accussì sulu?
Blasi
Nenti, mi vinni a viviri tanticchia d’acqua frisca, dopu dda lavata di li vutti, ci voli! ( si mette a canticchiare come al solito, un brano della Cavalleria Rusticana  per far capire a Maridda che per il momento non deve uscire ) “ Voi non sapete oh mamma prima di andar soldato, Turiddu amava Lola e aveva eterna fe’ giurato…”
‘Nzula
Pirchì ‘sta cantata? Pua pirchì si’ accussì  agitatu?
Blasi
Nenti mi stancavu a lavari dda vutti! Era accussì ‘ntartarata ca mi fici annirvari! E accussì mi sfuogu cantannu!
‘Nzula
‘A vutti?

Blasi
Ah certu ‘a vutti! ( per un attimo spunta dalla porta Maridda, ‘Nzula tenuta per le mani da Blasi viene costretta a dare le spalle a Maridda, facendo segnali di rientrare, cantando e inventando un brano ) 
“ Fior di giaggiolo,
resta a casa, io
non son più solo…
Fior di giaggiolo….

‘Nzula

Blasi mi pari oj ca si’ fori di testa, nun cridu ca è ‘stu sciauru di mustu zuccarinu ca ti duna ‘ntesta? Poi ricurdati ‘na cosa Blasi, ja sugnu cchiù ranni di tia, ti vitti nasciri e ti vitti crisciri e ti canusciu a funnu ca si’ un carusu d’oru! Ma suoru Nunzia chissu nun lu voli capiri. E ricurdati ancora ‘n’antra cosa ca quannu lu to pinsieri va chiddu mia veni! Ora ti salutu, ti lassu liberu di vulari! ( s’avvia verso la sua casa ) Eh quannu lu cori cumanna s’ava diri sempri di si’! ( va a pigliare il lumicino acceso davanti la sua porta lo accarezza poi lo riposa rientrando a casa. Blasi va verso l’abitazione di Nunzia bussa alla porta chiamando Maridda )
Blasi
Maridda! Maridda nisciti, subitu! ( Maridda spunta dalla porta con una truscia in mano. Dalla comune spunta Trisuzza.)

Trisuzza
Lestu carusi ca nun si vidi nuddu pi la strata! Pigliati di cca ( indica la comune dalla parte sinistra. Blasi l’afferra con forza e se la trascina verso la comune. Maridda viene fermata per un attimo da Trisuzza) Maridda vi vuogliu ricurdari ca stati viviennu ni la ma tinta acqua! Viviti e ricurdativi a cu vi fa beni statici obbligatu! Jti, jti pi la trazzera di Passufunnutu! 
Maridda
( accorgendosi che ha dimenticato il biglietto scritto da lasciare alla mamma) Oh Bedda Matri mi scurdavu ni la sacchetta lu pizzinu!

Trisuzza
( togliendolo dalle mani ) Dati a mia, ci piensu ja!

Maridda
La porta è aperta!

Trisuzza
Lestu curriti, jti , jti pi la trazzera di Passufunnutu! (Vanno via dalla sinistra) E chissa è fatta! ( rimasta sola va di corsa verso l’abitazione di la ‘gna Nunzia, entra e riesce subito. In quest’istante arriva Carminedda.)
SCENA IV
Detta, Carminedda e poi Sidoru
Carminedda
Chi c’è ma matri dintra?

Trisuzza
No, nun c’è!

Carminedda
Ma frati Marianu? ( va di corsa verso la porta )

Trisuzza
Nun c’è mancu jddu!

Carminedda
E vu chi ci jstivu a fari dintra la ma casa quannu lu patruni nun c’è?

Trisuzza
Vitti la porta a vanidduzza e mi parsi ca vostra matri era dintra!

Carminedda
E vu pirchì vidistivu la porta a vanidduzza aviti lu dirittu di trasiri ni li casi di la genti? Fa beni a lu viddanu e ti ni voli mali, facci mali e ti ni voli beni!
Trisuzza
Mi pari ca stati accuminciannu a nesciri fori lu siminatu! Da quali purpitu veni la priedica!
Carminedda
Chi sintiti diri?

Trisuzza
Sientu diri ca vu’ jstivu avanti e ja vi vinni appriessu! Pirchì anchi vu’ vidistivu la porta a vanidduzza cu Saveriu e trasistivu! Trasistivu senza addumannarimi lu pirmissu! Viditica Saveriu è cosa mia!
Carminedda
Nun po essiri ca è cosa vostra!

Trisuzza
Po essiri!
Carminedda
Jurà davanti a Dominiddiu!
Trisuzza
Vi ricuordu ca ‘na minzogna ni tira antri du’! Vi dissi ca vi marita, e si figliu nasci lu liggittima!

Carminedda
( stranita da questa affermazione che risponde a verità ) E a vu’ cu vi lu dissi?

Trisuzza
Vi lu dissi ca Saveriu è cosa mia! 
Carminedda
Saveriu nun havi di chi fari di ‘na mula!
Trisuzza
Si veru è ca sugnu mula, veru è ca nun canuscivu cu fuoru ma patri e ma matri! Ma sugnu orgogliosa d’ iddi du’ ca m’ hannu datu la cosa cchiù bella che  esisiti a lu munnu, ‘a vita! Ja sugnu sicura ca nascivu fruttu di ‘n’amuri ……  ma vu siti figlia di ‘n fruttu d’ odiu…!
Carminedda
Cu quali dirittu vu sintinziati menzogna ‘ncapu menzogna?
Trisuzza
Dumannatilu a vostra a matri e lu rifiriti a lu zu Sidoru!
Carminedda
Ma matri? ‘U zu Sidoru? C’aviti pi la testa? Quali antri minzogni mittiti a munzieddu!

Trisuzza
Carminedda, ‘u zu Sidoru è vostru patri!

Carminedda
( inveiendosi contro ) Di la mala pasta ‘na guastedda basta! Vigliacca cu quali odiu sta’ ‘nfangannu ‘u nomi di ma matri! Vigliacca ! (  sta per afferrala ma viene fermata da Trisuzza che le attanaglia con forza le braccia sino a farle male )

Trisuzza
Carminedda! Nun sintinziati si nun sintiti l’antra campana! Si c’è ’na vigliacca chista è vostra matri!
Carminedda
Basta! ( otturandosi con le mani le orecchie ) Basta, nun vuogliu sentiri cchiù ‘sti ‘mpamità! ( va via di corsa uscendo dalla comune )
Trisuzza
E anchi chissa è fatta! Priparammu lu tirrenu pi l’antra! ( si avvicina alla  “quartara” e beve un poco d’acqua) Ci voli un pocu d’acqua! M’asciucà la ’ucca cu tuttu ddu parlari! Vi fazzu vidiri ja cu è Trisuzza La Capruzza! (Trisuzza esce dalla comune e dopo alcuni istanti entra la ‘gna Nunzia )
SCENA V

Detta e Carminu 

Nunzia
Lu bon vinu sina a la fezza lu bon pannu sina a la pezza! Chissu ci vulissi diri a masciu Decu ca mi disprezza lu vinu, vinu ca è sancu di lu Signuri!( va verso la sua abitazione entra e dopo alcuni istanti riesce con il biglietto in mano che le ha lasciato Maridda , poi con assoluta freddezza ) E su du’! E mi murì ‘n‘antra figlia!
L’addievi cu tantu amuri e pua pi ricumpensa ti dunanu ‘na cutiddata ni li spaddi!( entra Carminu di corsa)
Carminu
Vigliacca, vigliacca cu quali coraggiu v’aviti tinutu ni la panza ‘stu sigretu nun pinsannu ca putivavu fari felici la pirsuna ca pi un attimu vi fici assapurari la gioia di l’amuri, dannuvi se stessu, dannuvi la so anima! Vigliacca, Maridda è ma figlia e vu’ v’atu tinutu ‘na proprietà ca v’appartinutu a mità! Vigliacca! Unni è ma figlia? Unni è? ( Nunzia porge il foglio che tiene in mano, lo legge ) E’ tutta curpa vostra, ca nun siti stata capaci di fari la muglieri e mancu la matri!  ( scappa via di corsa)
Nunzia
Chi mali fici ca Dominiddiu mi vonsi castigari livannumi n’antra figlia? Chi mali fici? Lu priegu cu tutta la ma forza, cu tuttu l’arduru chi haju ni lu cori e iddu pi ricompensa…! ( irrompono in scena Carminedda e Sidoru )

SCENA VI
Detta, Carminedda e Sidoru

Carminedda
Oh matri snaturata, matri senza cuscenza, matri…!
Sidoru
( interrompendola) Fa parlari a mia, ca n’haju di dirittu! Cu s’affuca cu li so mani nun c’è nuddu ca lu chiangi! Lu mali chi facistivu è accussì ranni ca mancu cientu carretti lu puonnu traspurtari!
Carminedda
Mi facissi parlari a mia ca n’haju cchiù dirittu, ja ca haju crisciutu senza amuri di patri, c’haju crisciutu senza spiranza ni lu cori! Dicitimi matri veru è ca sugnu figlia di u zu Sidoru? Veru è? Rispunniti! Nun parlati! Chi vi siccà la lingua! Rispunnitimi veru è! Si nun rispunniti voli diri ca è veru! Basta, basta mi v’haju a jiettu ni lu sciumi Salitu accussì finisci ‘sta sofferenza, accussì ma matri si mitti a puostu cu la so cuscenza! ( scappa via )

Sidoru
Ancora macicati ‘stu feli! Ora vi lassu e vaju cu ma figlia! Ognunu si stujassi lu so culu cu la so cammisa!( anche lui scappa via, rimasta sola Nunzia per alcuni secondi e tirando fuori dalla tasca la sua coroncina sta per accennare il rosario ma sopraggiunge Trisuzza )  
SCENA VII
Detta, Trisuzza e ‘Nzula
Nunzia
Chi c’è ca siti tutta agitata?

Trisuzza
Nenti stava circannu…!
Nunzia
Chi stavatu circannu?

Trisuzza
Circava a Maricò!

Nunzia
Ascunta bedda, vidica ja ti pagu a jiurnata! Si dici a cu avi mala vuluntà, nun ci mancanu occasioni! E a quantu pari tu occasioni ni sta’ truvannu assà sina a lu puntu ca sta’ nisciennu fori ‘u siminatu! Vidica la racina è troppu anta, e nun ci po’ arrivari!
Trisuzza
Chi voli diri cu chissu?

Nunzia 
Sienti figlia vidica ja nascivu prima di tia e  ti puozzu viniri matri! Quindi nun fari finta di nun capiri nenti! Cerca di cangiari strata pirchì Marianu nun è cosa pi tia!

Trisuzza

E vossia chi dirittu avi di cumannari ‘ncapu lu cori di so figliu Marianu?
Nunzia
Ja cumannu ‘ncapu lu cori di ma figliu Marianu e anchi ‘ncapu di chiddu tua!

Trisuzza
Vossia nun avi di chi cumannari ‘ncapu lu cori mia, pirchì ja a so figliu Marianu mancu lu vuogliu! Iddu è ‘nnamuratu pazzu di mia, ja no!
Nunzia
E pirchì lu va circannu pi strati e vaneddi?

Trisuzza
‘Gna Nunzia lu mali chi mi facistivu è troppu ranni e nun si po scurdari accussì cu ‘na vintuliata! A quinnici annuzzi mi facistivu fari vossia  e Marianu ‘na vigliaccata livannumi di la ventri ‘u ‘nnuccintuzzu figliu di Marianu! Era nica, senza patri e senza matri e mi chiamati la Capruzza pirchì vaju nascannu di cca e di dda! Mi cummincistivu e m’accattastivu! A sancu callu nun si sapi ‘nzocchi si fa! Ora, l’amuri c’aviva ni lu ma cori pi Marianu si è tramutatu in odiu! Lu fuocu cchiù forti è cchiù facili s’astuta! E accussì fu! A cu mori si dici: va’ ca viegnu, ja murivu e ora aspiettu a uantri! Ja ‘na cosa di chissa mi la putiva aspittari di vossia pirchì è la tinturia ‘n persona ma di Marianu no, d’iddu no! A tiempu e luocu si dunanu li risposti e  ora aspittativi chidda mia!
Nunzia 
Marianu ni ‘stu discursu nun c’entra nenti! Fu tutta opira mia! Iddu era all’oscuru di tuttu! E pua chi risposta mi po dari tu a mia? Ja ti campu !
Trisuzza
Mi campati pirchì ja vi lu pirmiettu! E pua cu ci lu dissi ca la risposta l’ha dari a vossia? Cuomu ci dissi pocu fa vossia è la tinturia ‘n persona e sulu mali si po aspittari unu! Ormai è radicatu ni la so panza lu mali, ca anchi quannu sputa jetta vilenu! Marianu, inveci, è un carusu d’oru ma ni li mani vuostri lu faciti divintari maleficu sina a lu puntu di nun ragiunari cchiù cu la so testa! Cu mali fa mali s’aspetta! Marianu mi fici mali e mali ava ricogliri! Ora la lassu!             ( s’avvia per la comune)
Nunzia
(andandole dietro e afferrandola per il braccio ) Ascunta pigliati tutti li to robi e vatinni di ‘sta massaria! Nun mittiri cchiù pedi ni ‘sta terra! Cancella di la to menti ogni piezzu di tirrenu, ogni piezzu di ‘stu muru, ogni sarmientu di ‘sta vitusa! Scordati di ‘stu sciauru di mustu zuccarinu! Vatinni! Trisuzza La Capruzza!
Trisuzza
( sorridendo con sarcasmo) Unni mi manna? Unni? Nun si scurdassi lu pattu! A vossia  cummeni ca mi teni a travagliari ni ‘sta massaria, no a mia! Ora la lassu, e si ricurdassi ca ja murivu e ora aspiettu a Marianu! ( va via di corsa verso la comune. Rimasta sola per alcuni istanti, subito dopo esce dalla sua abitazione ‘Nzula e si accorge che la sorella è agitata)
‘Nzula
Chi ha la suoru ca ha la facci accussì tramutata?

Nunzia
Nenti, vinni di cursa di lu paisi e sugnu tutta sudata! Chiuttuostu ha vistu a ma figliu Marianu?

‘Nzula
No, nun l’haju vistu!

Nunzia
Ascunta a suoru st’haju jennu di cursa a lu paisi…!

‘Nzula
Si sta’ vieniennu ora di lu paisi…!

Nunzia
( categorica ) Ascunta! Vuogliu parlari cu Marianu, subitu! Faciemmu accussì ‘a suoru ja vaju a lu paisi e tu va’ ni la massaria di Jachinieddu Nasca! Marianu ci aviva a jiri pi vinnirici ‘na partita di mustu, e po darisi ca lu truovi ddà! Va’ di cursa! Ci dici ca curri subitu dintra pirchì ja ci vuogliu parlari!
‘Nzula
Ma pirchì tutta ‘sta prescia?

Nunzia

Nenti, pua ti spiegu! Curri subitu!( Nunzia pigliando la scialle esce dalla comune a sinistra) 
‘Nzula
Cca finì ca la gaddina fa l’uovu e a lu gaddu ci abbruscia ‘u culu! ( entra in casa per pigliarsi lo scialle e riesce subito dopo, cerca la sorella che è andata via ) Unni è! ‘Nzula, ‘Nzula unni si’? ‘Nzula, ‘Nzula! ( sta per uscire dalla comune e s’imbatte con Saveriu facendole  perdere l’equilibrio). 
SCENA VIII
Detta, Saveriu , Trisuzza e Marianu
Saveriu
( sorreggendola) Mi scusassi ‘gna ‘Nzula! ( poi abbracciandola ) Si ricurdassi ca la vuogliu sempri beni!

‘Nzula
( svincolandosi ) Quannu lu liepru curri lu cacciaturi nun talia piriculu! Pirchì tutta ‘sta prescia?

Saveriu
Vinni a viviri tanticchia d’acqua frisca!( esegue )

‘Nzula
Vivi, vivi ca l’acqua astuta ‘u fuocu! ( esce dalla comune )

Saveriu
( con il boccale in mano e pieno d’acqua incomincia a bere subito dopo entra Trisuzza ) Oh Trisuzza anchi vu cca?

Trisuzza
Anchi ja vinni a viviri tanticchia d’acqua!

Saveriu
Tiniti cca! Viviti!

Trisuzza
( piglia il boccale e beve si versa appositamente dell’acqua addosso )  Oh Bedda matri, mi vagnavu tutta!

Saveriu
( togliendosi la camicia di dosso ) Aspittati c’av’ asciucu ja! ( esegue) Dicitimi ‘na cosa Trisuzza, vuogliu sapiri chi c’è tra vu’ e Marianu?

Trisuzza
( sorridendo ) Tra mia e Marianu? Nenti chi ci ava essiri! Iddu è lu patruni e ja sugnu lu garzuni!

Saveriu
Ma si vi vidu sempri appicicati l’unu cu l’antru?

Trisuzza
Juocu! Mi piaci jucari cu iddu e juocu!

Saveriu
Allura ci puozzu spirari?

Trisuzza
Spirari chi cosa?

Saveriu
Lu vostru amuri! Ja sugnu pazzu di vu’ e la pazzia mi porta a la gilusia!
Trisuzza
Amuri e gilusia sunnu sempri ‘ncumpagnia! Lu ma cori è cuomu ‘n jardinu chijnu di sciuri, tutti ponnu trasiri e cogliri ‘sti sciuri! 
Saveriu
E allura pozzu trasiri ni ‘stu jardinu?

Trisuzza
( avvicinandosi poggiando il suo seno sul petto di Saveriu) Nun lu viditi ca cc’è lu cancellu apiertu! Trasiti! ( allantonandosi da Saveriu) Pua nun lu sintiti ‘stu sciauru di mustu zuccarinu ca trasi ni lu nasu e vi fa strammari ‘a testa?
( avvicinandosi ) Sciaurati, sciaurati ! Trasiti e sciaurati ( Saveriu la sta per abbracciare e lo blocca) Firmativi, dicitimi ‘na cosa vu’ pi mia facissivu la qualsiasi cosa?
Saveriu
Dicitimi e ja lu fazzu! Si mi diciti di jttarimi di ‘na muntagna ja lu fazzu, si mi diciti d’affruntari ‘n esercitu, ja lu fazzu! Pi vu’…( tappandole la bocca)
Trisuzza
Tuttu?

Saveriu
Tuttu! Basta ca vu’ mi faciti  un signali e ja partu!

Trisuzza
Nun cridu ca pua vi mangiati la parola?

Saveriu
Pi lu vostru amuri…fazzu tuttu !
Trisuzza
Tuttu, tuttu?

Saveriu
Tuttu…!

Trisuzza
( tappandole la bocca ) Allura , ammazzati a Marianu !
Saveriu
Anchi chissu…( accortosi dell’ assurda richiesta ) Cuomu?

Trisuzza
‘U viditi ca nun siti di parola!
Saveriu
Ma è n’assurdità chiddu chi vuliti!

Trisuzza
Mi dicistivu: Tuttu!

Saveriu
Tuttu…ma no…( Trisuzza  s’avvicina e gli alita davanti il viso stregandolo. Saveriu stringendola verso di se ) Amuri mi tira ed ja sceccu vaju!( entra Mariano che assiste agli ultimi istanti del dialogo) 
Marianu
( pieno di rabbia allontanando Saveriu dalle braccia di Trisuzza) Sancu di Giuda! Cuomu vi pirmittiti mittiri ‘sti manazzi ‘ncapu ‘na cosa ca m’apparteni!

Saveriu
Nun mi risulta ca è roba vostra! Sulu patruni putiti essiri e basta cchiù! Mi lu dissi ora ora idda! E’ libera cuomu l’aria!

Marianu
( a Trisuzza ) Veru è?
Trisuzza
Veru è ca ja sugnu libera cuomu l’aria! Ja cca era e mi stava viviennu ‘na cannata d’ acqua frisca , pua vinni iddu e m’abbrazzà!
Saveriu
Veru è ca vi stava abbrazzannu, ma cu lu vostru pirmissu! Vu’ m’invitastivu…  
Marianu
( afferrandolo per il bavero della camicia e infilandogli due dita dentro il naso) Vuogliu cuntu e sodisfazioni! 
Saveriu
Subitu vi la dugnu ‘a sodisfazioni! ( esce dalla tasca un coltello a serramanico, altrettanto fa Mariano. Poi i due si tolgono le giacche e l’avvolgono ai propri bracci sinistri. Trisuzza è ferma ad assistere al duello. Nello stesso istante arriva dalla comune la ‘gna ‘Nzula) 
‘Nzula
( frapponendosi tra i due ) Misericordia di Diu, chi stati faciennu? Livati ‘sti cutedda di li mani! Chissi siervinu pi tagliari lu pani chi ci dà Domineddiu e no pi livallu!

Saveriu
‘Gna ‘Nzula si livassi di ‘mmiezzu, vossia ni ‘stu discursu nun c’entra!

Marianu
Zia ‘Nzula si livassi!

‘Nzula
( restando sempre tra i due disperata e rivolgendosi a Trisuzza) Trisuzza chi fa’ dduocu ‘mpalata, pari ca ci pruvassitu piaciri, curri curri va chiama ajutu! (Trisuzza resta ferma non accennando un minimo movimento )

Saveriu
‘Gna ‘Nzula ci dissi di livarisi! ( la scosta )
‘Nzula
( gridando a squarcia gola verso il magazzino ) Lestu curriti, pi misericordia di Dominiddiu, curriti ! Si stannu scannannu cuomu li ciarvieddi! ( incomincia il duello rusticano tra Saveriu e Marianu. Nel frattempo arrivano dal magazzino gli uomini e le donne della masseria. Assistono impotenti al duello. Dalla comune affannata arriva Nunzia. Nel vedere la scena emette un grido lacerante sino al punto da distrarre il figlio Mariano che viene così sopraffatto da Saveriu. Mariano a terra e Saveriu con il ginocchio sul corpo di Marianu e il coltello puntato nella gola  )
Nunzia
Fermati Saveriu, fermati! Nun l’ammazzari, nun l’ammazzari pirchì è sancu di lu to sancu! Marianu è to frati! ( Saveriu si blocca, si alza piglia il coltello lo pone tra i denti guarda fisso la ‘gna Nunzia e va via. Nunzia si avvicina a Mariano allunga la mano per farlo alzare ) Susiti Marianu! 
Mariano
(rifiuta l’aiuto della madre, si alza l’afferra se la stringe forte al petto, Nunzia vuole proferire alcune frasi ma Mariano le tappa la bocca con la mano ) ‘Gna Nunzia…!

Nunzia
( togliendosi la mano dalla bocca ) Mancu matri mi chiami…!( le tappa di nuovo la bocca con la mano )

Marianu
‘Gna Nunzia,  chistu nun è cchiù puostu pi mia! ( la stringe forte al petto e le da un bacio sulla bocca e va via di corsa dalla comune)
Nunzia
( andandogli dietro ) Marianu, Marianu nun mi lassari! (afflitta torna indietro e poi rivolta ai presenti ) E uantri chi ci faciti cca, pirchì nun jti a travagliari? Jtivi a vuscari lu pani, se no a fini travagliu nun truvati nenti ni lu carusieddu! Sciò! Jti a jnchirivi li purmuna di ‘stu sciaru di mustu zuccarinu! ( vanno via tutti tranne Trisuzza e ‘Nzula poi rivolta a Trisuzza) E vu c’aspittati ancora? ci vuliti vidiri lu funnu? Si la gramigna vua fari muriri, a li  radici ti ci ha jittari!
Trisuzza
Si ricurdassi ca la vipira si nun è tuccata nun muzzica! E ora la lassu e la salutu e s’inchissi vossia li purmuna di ‘stu sciauru di mustu zuccarinu, ja nun haju cchiù di bisuognu!’Stu sciauru m’ha datu forza e curaggiu di jri avanti! ( entra dalla comune Ciuzza )
SCENA IX

Dette e Ciuzza

Ciuzza
Trisuzza, basta ora! Nun carcari cchiù a funnu lu cutieddu!
 Matri vi vinni a salutari! Taliatimi ni la facci, taliatimi, pirchi vuogliu ricurdari sina a la  morti ‘stu sguardu! Taliatimi! Pirchì ‘stu sguardu mi darà la forza di jri avanti! (gridando )Taliatimi vi dissi! ( la madre alza lo sguardo e la fissa intensamente) Eccu! M’abbastà! Addiu matri! ( esce dalla comune mentre Trisuzza si fa una  risata e va via anche lei ) 
Nunzia
( afflitta e demotivata e rivolta verso il pubblico)  ) Sintiti ‘stu sciauru di mustu zuccarinu! ( odora esageratamente ) Sintiti! ‘stu sciauru, sciauru ca duna ‘n testa e ca fa perdiri lu sennu! Sciauru ca porta alligrizza e scuntinitizza! 

( ‘Nzula piglia il lumicino che è posato davanti la sua porta e lo porge alla sorella, questi lo piglia e con un soffio lo spegne ) Nun haju chi fari di ‘sta luci, sula sugnu e sula vuogliu muriri! ( si mette in ginocchio e con la testa giù e ripete ) Oh Cristu misu ‘ncruci e cruciatu…!  
FINE DELLA COMMEDIA
Altri lavori teatrali dello stesso autore:

1. ZIZZANIA commedia  campestre i due atti;

2. SCIAURU DI MUSTU ZUCCARINU Commedia campestre in due atti;

3. CINCU FIMMINI E UN TARI’ commedia brillante i tre atti;

4. FATTI, FATTURI E FATTAZZI commedia brillante in tre atti;

5. CU AVI CRAPI AVI CORNA commedia brillante in tre atti;

6. CAVADDUZZU, CAVADDUZZU… Commedia brillante in trte atti;

7. DON CICCIU  ‘U  PREFICU commedia brillante in tre atti;

8. ASSU DI COPPI E TRI DI VASTUNI commedia brillante in tre atti;

9. AMMUCCA FISSA CA ‘U SCECCU PASSA commedia brillante in tre atti;

10. ‘U PUPARU commedia brillante in tre atti;
11. SI FUSSI RE, commedia brillante in due atti;
12. AMMUCCIA CA TUTTU PARI…E DISPARI Commedia brillante in tre atti;
13. NENTI CI FA commedia brillante in tre atti;
14. MIEGLIU  UN SORDU commedia brillante in tre atti;

15. PI CURPA DI LI VACCHI commedia brillante in un atto;

16. S’AVISSI UN LAPISI commedia brillante in un atto;

17. IL COLORE DELLA PELLE attto unico;

18. MI ALZERO’  ED ANDRO’  DA MIO PADRE  attto unico;

19. IO SONO SOLAMENTE LUCA atto unico;

20. A SCUOLA  commedia brillante in due atti.

21. LA CONDANNA DEI PROFESSORI commedi brillante in un atto;

22. ‘NZOCCHI GUASTA ‘A VICCHIAJA NUN C’E’ MASCIU CA LA CONZA commedia brillante in un atto

23. SINZALI SENZA SALI commedia brillante in due atti.

